
Mikudagur 18. apríl 2012 ·  Nr. 45mikudagsblaðið

Stovnaður: 1927 
Ábyrgdarblaðstjóri: Eirikur Lindenskov
eirikur@sosialurin.fo
Útgevari: Sp/f Sosialurin

Uppseting: Sosialurin
Prent: Prentmiðstøðin
Avgreiðsla: mán - frí
kl. 08.00 - 16.00

Marknaðardeild
lysing@sosialurin.fo

Tórshavn Tórsgøta 1, Postboks 76, 100 Tórshavn
tel. 341800, fax 341801, post@sosialurin.fo

Norðoyggjar Nólsoyar Pálsgøta 1, 700 Klaksvík
tel. 458686 fax 458687, klaksvik@sosialurin.fo

Suðuroy tel. 375364, fax 375464, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Tel. 341800
www.sosialurin.fo

Oddagrein

Dagsins redaktørur: Eirikur Lindenskov

Tað er fallið Jenisi av 
Rana fyri bróstið, at 
fakfelagsumboðini í 
ALS vilja hava hann 
og hini tingfólkini at 
gera umstøðurnar hjá 
arbeiðsleysum nógv 
verri. Hann hevur tí 
sent fakfeløgunum 
soljóðandi fyri­
spurning:

Fyrispurningur til fakfeløgini 
um viðurskifti teirra arbeiðs­
leysu

»Utan iva eru vit øll samd 
um, at tal teirra arbeiðsleysu, 
sum í gjár var farið niðurum 
1600, er alt, alt ov høgt, og at 
øll orka eigur at verða brúkt 
fyri at fáa hetta burtur skjót­
ast gjørligt. Bæði fyri tann 
einstaka arbeiðsleysa og fyri 
samfelagsbúskapin er talan 
um eina støðu, sum á ongan 
hátt er nøktandi!

Í løtuni viðger Løgtingið 
fíggjarliga partin av umstøð­
um teirra arbeiðsleysu. Talan 
er um eitt løgtingslógarupp­

skot um at minka útgjaldið 
(tvs. tað, ið hin arbeiðsleysi 
og hansara skulu breyðføða 
seg við) og um at innføra 10 
karensdagar (so hin arbeiðs­
leysi ongan pening fær teir 
fyrstu 10 dagarnar, hann er 
arbeiðsleysur).

Væl verður grundgivið 
fyri, at neyðugt er at gera 
okkurt munagott, fyri at skip­
anin ikki tømist fyri pening, 
meðan grundgevingar fyri 
at gera tað á júst hendan 
hátt, at lata hin arbeiðsleysa 
gjalda, við tí hann ikki hevur, 
mangla. 

Í Løgtinginum vóru vit 
nøkur, sum mettu, at til ber 
at finna pening til fjarandi 
arbeiðsloysisskipanina á øðr­
um miðum. M. a. spurdu vit, 
um ikki rættari var at royna 
har, ið sokallaði flatskatta­
lættin var borin, heldur enn 
hjá teimum, ið onga lætta 
fingu og heldur onki arbeiði 
hava.

Eitt av svarunum vit 
fingu er, at hetta uppskotið, 
løgtingsmál nr. 155, er gjørt 
við støði í uppskoti frá stýr­
inum fyri ALS, og tí eiga vit 
í Løgtinginum ikki at blanda 

okkum, men blint fylgja. 
Hetta samsvarar við hesa 
viðmerking, ið fylgir við upp­
skotinum:

...»uppskotið er gjørt við 
støði í uppskotinum frá 
stýrinum fyri ALS, sum er 
mannað við umboðum fyri 
partarnar á arbeiðsmarknað­
inum, og uppskotið er tí eisini 
ein semja millum partarnar 
á arbeiðsmarknaðinum um, 
at uppskotið eigur at verða 
framt«...

Spurningur mín er, hvussu 
tit sum fakfeløg grundgeva 
fyri tí støðu, tit hava tik­
ið í stýrinum fyri ALS, og tí 
semju, tit hava gjørt við hin­
ar partarnar á arbeiðsmarkn­
aðinum. Um fáar dagar skal 
atkvøðast í Løgtinginum, so 
gott hevði verið at fingið svar 
tykkara skjótast til ber.«

Vinarligast,
Jenis av Rana, 
formaður Miðfloksins

Fólkaskúlin skal verða bíligari at 
reka. Samgongan hevur gjørt av, at 
í 2017 skal fólkaskúlin kosta 16 milli­
ónir minni at reka, enn í ár.

Tað er sjálvandi eitt gott mál at 
seta sær at reka skúlan bíligari, men 
stavnhaldið má vera okkurt annað, 
enn bara at reka skúlan bíligari.

Í kjakinum í Degi og viku millum 
Bjørn Kalsø, landsstýrismann í 
mentamálum, og Gunnvør Balle, 
løgtingskvinnu, vildi landsstýris­
maðurin ikki siga, at 24 næmingar 
skulu fyllast í allar skúlaflokkar, og 
hann legði dent á, at tað kom ikki 
upp á tal at leggja niður skúlar á 
útoyggj.

Landsstýrissamgongan hevur 
tikið sær til vana, at høgra ikki altíð 

veit, hvat vinstra ger. So seint sum á 
landsfundi Sambandsfloksins leyg­
ardagin kunngjørdi Kaj Leo Holm 
Johannesen, løgmaður, at »í fram­
tíðini fara vit ikki at hava ráð til at 
hava skúlaflokkar við færri enn 24 
næmingum«.

Tað má merkja, at skúlar skulu 
leggjast niður, og skúlar leggjast 
saman. Skúlarnir á útoyggj mugu 
teljast millum teir skúlar, sum hava 
flokkar við færri enn 24 næmingum, 
so boðskapurin hjá Bjørn Kalsø 
kann illa skiljast øðrvísi, enn at 
lærarin og útoyggjabóndin, Bjørn 
Kalsø, fer at leggja niður smáar 
bygdaskúlar og flyta børnini til 
størru plássini at ganga í skúla. 
Gamaní eru tað ikki einalærararnir 

á útoyggj, sum koppa fíggjarætlan­
ini hjá fólkaskúlanum, men smáir 
skúlar við smáum flokkum kosta 
nógv og kunnu í nógvum førum 
sparast burtur –  og næmingarir 
fyllast í aðrar flokkar, sum kortini 
ikki eru fullmannaðir.

Er tað hetta, vit vilja, so er tað 
fínt í sjálvum sær. Men so er at siga 
tað. Er málið hinvegin at geva næm­
ingunum eitt betri, fjølbroyttari og 
meira mennandi skúlatilboð – sum 
ikki kostar skúlaverkinum meira – 
so hevði tað verið so nógv betur.

Fyri at venda aftur til løgmann, 
so segði hann, at landsstýrið ætlar 
tískil at nýskipa fólkaskúlan við at 
leggja skúlar saman – serliga nú 
ætlanin er at leggja kommunurnar 

saman í størri eindir. Skúlaverkið 
skal umleggjast, tí fakliga umhvørv­
ið á einum skúla má verða til staðar 

fyri lærarar og næmingar.  
Um tey, ið ráða fyri borgum, bara 

hava sær næmingin fyri eyga, tá tey 
fremja hesar bygnaðarbroytingar, 
so ber helst til at finna nýskipanir, 
sum skapa okkum ein betri og bílig­
ari fólkaskúla. 

Vanliga eru tað illa umhugsað 
lokalpolitisk atlit, sum gera skúlan 
dýrari og verri, okkum nýtist ikki at 
nevna dømi.

– Vælsignaði fólk, takið nú støði í 
næmingunum heldur ein í politiska 
heimabeitinum!

Trongskygd lokalpolitisk 
atlit gera skúla verri og dýrari

Tað er ein áhugaverdur fyr­
ispurningur, sum Jenis av 
Rana, formaður Miðfloks­
ins setir fakfeløgunum 
í sambandi við av­
gerðina um at 
minka arbeiðsl­
oysisstuðulin og 
innføra 10 kar­
ensdagar fyri ar­
beiðsleys – sum 
merkir, at tey, sum 
gerast arbeiðs­
leys, ongar 
pengar skulu 
hava 10 teir 

fyrstu dagarnar.
Tað sum ørkymlar Jenis 

av Rana er, at tað eru fak­
felagsumboðini í stýri­

num fyri ALS, sum 
hava tikið hesa av­
gerð, sum tey vilja 
hava løgtingið at 
staðfesta.

– Vit undrast 
saman við Jenisi, 

og prenta 
f y r i ­
spurning­
in vinstr­
umegin.

Fakfeløg ynskja at 
skerja útgjald úr ALS

Vísið næminginum atlit

Biðja um verri um­
støður til arbeiðsleys

Tvítýdd 
gleðiboð av 
Argjum
Jonhard Eliasen
tíðargrein á síðu 15

Larm­
andi 
tøgn um  
trygging
Johan Petersen
kjak á síðu 10

Eirikur Lindenskov
eirikur@sosialurin.fo

Á tingfundinum í dag – sum 
ikki er svaraður í skriv­
andi stund – skuldi Poul 
Michelsen spyrja løgmann 
um vanan, sum lands­
stýrismenn hava tikið sær 
fyri: At flyta stovnar úr 
Havn í sítt egna øki.

Seinasta dømið er, 
at Johan Dahl og Jacob 
Vestergaard nú flyta sær 
umsitingina av skipunum 
hjá Vaktar- og Bjargingar­

tænastuni og Havstovuni 
suður til Suðuroyar.

Poul Michelsen spyr 
løgmann, um hetta er ein 
avgerð, sum er viðgjørd og 
góðkend í landsstýrinum, tí 
løgmaður fyri tveimum ár­
um síðani segði, at ein yvir­
skipaður politikkur skuldi 
orðast, soleiðis at øll kundu 
kenna seg trygg. Spenn­
andi verður at hoyra svar 
løgmans...

Landsstýrismenn flyta 
stovnar til sín sjálvs


